
Audio va video texnologiyalari

05.01.02 –	Tizimli tahlil, boshqaruv va axborotni qayta ishlash
05.01.03 –	Informatikaning nazariy asoslari
05.01.04 – Hisoblash mashinalari, majmualari va kompyuter 

tarmoqlarining matematik va dasturiy ta’minoti
05.01.05 – Axborotlarni himoyalash usullari va tizimlari. Axborot 

xavfsizligi
05.01.06 – Hisoblash texnikasi va boshqaruv tizimlarining 

elementlari va qurilmalari
05.01.07 – Matematik modellashtirish
05.01.11 – Raqamli texnologiyalar va sun’iy intellekt
05.02.00 – Mashinasozlik va mashinashunoslik
05.02.08 – Yer usti majmualari va uchish apparatlari
05.03.02 – Metrologiya va metrologiya ta’minoti
05.04.01 – Telekommunikasiya va kompyuter tizimlari, 

telekommunikasiya tarmoqlari va qurilmalari. 
Axborotlarni taqsimlash

05.05.03 – Yorugʻlik texnikasi. Maxsus yoritish texnologiyasi
05.05.05 – Issiqlik texnikasining nazariy asoslari
05.05.06 – Qayta tiklanadigan energiya turlari asosidagi energiya 

qurilmalari
05.06.01 – Toʻqimachilik va yengil sanoat ishlab chiqarishlari 

materialshunosligi

05.08.03 – Temir yoʻl transportini ishlatish
05.09.01 – Qurilish konstruksiyalari, bino va inshootlar
05.09.04 – Suv ta’minoti. Kanalizatsiya. Suv havzalarini 

muhofazalovchi qurilish tizimlari
10.00.06 – Qiyosiy adabiyotshunoslik, chog‘ishtirma tilshunoslik 

va tarjimashunoslik
10.00.04 – Yevropa, Amerika va Avstraliya xalqlari tili va adabiyoti
08.00.01 – Iqtisodiyot nazariyasi
08.00.02 – Makroiqtisodiyot
08.00.03 – Sanoat iqtisodiyoti
08.00.04 – Qishloq xo‘jaligi iqtisodiyoti
08.00.05 – Xizmat ko‘rsatish tarmoqlari iqtisodiyoti
08.00.06 – Ekonometrika va statistika
08.00.07 – Moliya, pul muomalasi va kredit
08.00.08 – Buxgalteriya hisobi, iqtisodiy tahlil va audit
08.00.09 – Jahon iqtisodiyoti
08.00.10 – Demografiya. Mehnat iqtisodiyoti
08.00.11 – Marketing
08.00.12 – Mintaqaviy iqtisodiyot
08.00.13 – Menejment
08.00.14 – Iqtisodiyotda axborot tizimlari va texnologiyalari
08.00.15 – Tadbirkorlik va kichik biznes iqtisodiyoti
08.00.16 – Raqamli iqtisodiyot va xalqaro raqamli integratsiya
08.00.17 – Turizm va mehmonxona faoliyati

Maʼlumot uchun, ОАК 
Rayosatining 2024-yil 28-avgustdagi 360/5-son qarori 

bilan “Dissertatsiyalar asosiy ilmiy natijalarini chop 
etishga tavsiya etilgan milliy ilmiy nashrlar ro‘yxati”ga 
texnika va iqtisodiyot fanlari bo‘yicha “Muhandislik va 

iqtisodiyot” jurnali ro‘yxatga kiritilgan.

M u a s s i s: “Tadbirkor va ishbilarmon” MChJ
H a m k o r l a r i m i z: 
1.	 Toshkent shahridagi G.V.Plexanov nomidagi Rossiya iqtisodiyot universiteti 
2.	 Toshkent davlat iqtisodiyot universiteti
3.	 Toshkent irrigatsiya va qishloq xo‘jaligini mexanizatsiyalash muhandislari instituti” milliy tadqiqot universiteti 
4.	 Islom Karimov nomidagi Toshkent davlat texnika universiteti
5.	 Muhammad al-Xorazmiy nomidagi Toshkent axborot texnologiyalari universiteti 
6.	 Toshkent davlat transport universiteti 
7.	 Toshkent arxitektura-qurilish universiteti
8.	 Toshkent kimyo-texnologiya universiteti
9.	 Jizzax politexnika instituti

Annotatsiya. Maqolada korporativ boshqaruv tizimida ESG (Environmental-Social-Governance) tamoyillari hamda ularning 
tashkilot samaradorligiga ta’siri tahlil qilinadi. ESG standartlarini joriy etish orqali kompaniyalarning barqaror rivojlanishi, 
ijtimoiy mas’uliyati va ekologik barqarorligini mustahkamlash, shuningdek korporativ qiymatni oshirishga xizmat qiluvchi 
omillar yoritilgan. Bundan tashqari, ESG tamoyillarining iqtisodiy samaradorlikka, investitsion jozibadorlikka va korporativ 
nufuzga ta’sirini baholashga qaratilgan ilmiy asoslangan taklif va tavsiyalar ishlab chiqilgan.

Kalit so‘zlar: ESG tamoyillari, korporativ boshqaruv, innovatsion mexanizmlar, barqaror rivojlanish, ekologik barqarorlik, 
ijtimoiy mas’uliyat, mas’uliyatli investitsiyalar, raqamli texnologiyalar, korporativ samaradorlik, korporativ nufuz, investitsion 
jozibadorlik.

Abstract. The article examines ESG (Environmental-Social-Governance) principles within the corporate governance 
system and assesses their impact on organizational performance. It analyzes key factors contributing to companies’ 
sustainable development, the strengthening of social responsibility and environmental sustainability, as well as the 
enhancement of corporate value through the implementation of ESG standards. In addition, scientifically grounded 
proposals and recommendations are developed to evaluate the impact of ESG principles on economic performance, 
investment attractiveness, and corporate reputation.

Keywords: ESG principles, corporate governance, innovative mechanisms, sustainable development, environmental 
sustainability, social responsibility, responsible investment, digital technologies, corporate performance, corporate 
reputation, investment attractiveness.

Аннотация. В статье рассматриваются принципы ESG (Environmental-Social-Governance) в системе корпоративного 
управления и их влияние на эффективность деятельности организации. Проанализированы факторы, 
способствующие устойчивому развитию компаний, укреплению их социальной ответственности и экологической 
устойчивости, а также повышению корпоративной ценности за счёт внедрения стандартов ESG. Кроме того, 
разработаны научно обоснованные предложения и рекомендации, направленные на оценку влияния принципов 
ESG на экономическую эффективность, инвестиционную привлекательность и корпоративную репутацию.

Ключевые слова: принципы ESG, корпоративное управление, инновационные механизмы, устойчивое развитие, 
экологическая устойчивость, социальная ответственность, ответственные инвестиции, цифровые технологии, 
корпоративная эффективность, корпоративная репутация, инвестиционная привлекательность.

K I R I S H
Bugungi kunda xalqaro moliya institutlari tomonidan kompaniyalar va qimmatli qog‘ozlarni tanlashda ustuvor 

ahamiyat beriladigan asosiy mezonlardan biri — ESG tamoyillariga muvofiqlik hisoblanadi. Jahon amaliyoti 
shuni ko‘rsatmoqdaki, ESG standartlarini korporativ boshqaruv tizimiga integratsiya qilish kompaniyalarning 
investitsion jozibadorligini oshirish, uzoq muddatli barqaror rivojlanishni ta’minlash hamda korporativ nufuzini 
mustahkamlashda muhim omil sifatida namoyon bo‘lmoqda.

Shu bilan birga, innovatsion mexanizmlar — raqamli texnologiyalar, “yashil” investitsiyalar, resurslarni 
tejashga yo‘naltirilgan yangi biznes-modellar hamda mas’uliyatli korporativ boshqaruv instrumentlari — ESG 
tamoyillarini amaliyotga joriy etish jarayonida asosiy vosita hisoblanadi [2].

M A V Z U G A  O I D  A D A B I Y O T L A R  S H A R H I
Chenning (2024) tadqiqotiga ko‘ra, ESG innovatsiyaga turli yo‘nalishlar orqali ta’sir ko‘rsatishining 

asosiy mexanizmlari aniqlangan. Xususan, ekologik barqarorlik yashil innovatsiyalarni rivojlantirishga xizmat 
qiladi, ijtimoiy mas’uliyat inklyuziv innovatsiyalarni rag‘batlantiradi, kuchli korporativ boshqaruv esa strategik 
innovatsiyalarni ta’minlaydi [13].

Lining (2025) fikriga ko‘ra, atrof-muhit, ijtimoiy va korporativ boshqaruv (ESG) tamoyillarini korporativ 
strategik boshqaruvga integratsiya qilish korporativ ijtimoiy mas’uliyat (CSR) amaliyotlarini sezilarli darajada 
takomillashtiradi hamda barqaror rivojlanish sharoitida raqobatbardoshlik salohiyatini oshirishga xizmat qiladi.

Liping va boshqalarning (2025) tadqiqotlarida barqaror rivojlanish konsepsiyasining rivojlanishi tobora 
ko‘proq korxonalarni atrof-muhit, ijtimoiy va korporativ boshqaruv (ESG) bo‘yicha ma’lumotlarni oshkor etishga 
undayotgani qayd etilgan. Shuningdek, ESG xulq-atvori yangi rivojlanish konsepsiyasini amalga oshirishga 
qaratilgan ijobiy strategik harakat sifatida talqin qilinadi [14].

T A D Q I Q O T  M E T O D O L O G I YA S I
Korporativ boshqaruv tizimida ESG tamoyillarini integratsiya qilishning innovatsion mexanizmlari va ularning 

samaradorlikka ta’sirini tahlil qilish jarayonida adabiyotlar tahlili, qiyosiy solishtirish, statistik ma’lumotlarni tahlil 
qilish, iqtisodiy indikatorlardan foydalanish, mantiqiy fikrlash, ma’lumotlarni guruhlash, sintez hamda induktiv-
deduktiv usullar, shuningdek statistik va iqtisodiy tahlil qilish usullaridan foydalanildi.

T A H L I L  V A  N A T I J A L A R
Aksiyadorlik jamiyatlari korporativ boshqaruvining zamonaviy konsepsiyalari faqatgina moliyaviy 

ko‘rsatkichlarga tayanib qolmasdan, balki tashkilot faoliyatining keng qamrovli ta’sirlarini ham hisobga olmoqda. 
ESG (Environmental-Social-Governance) tamoyillari aynan shunday kompleks yondashuvni aks ettiradi. 
Mazkur tamoyillar kompaniyaning atrof-muhit, jamiyat va boshqaruv tizimiga bo‘lgan munosabatini baholash 
uchun muhim mezonlar majmuasini tashkil etadi.

ESG — “Environmental” (atrof-muhit), “Social” (ijtimoiy mas’uliyat) va “Governance” (korporativ boshqaruv) 
tushunchalarining qisqartmasi bo‘lib, kompaniyalar faoliyatining ekologik himoya, ijtimoiy sharoitlarni yaxshilash, 
xodimlar va mijozlarga halol munosabatda bo‘lish hamda samarali korporativ boshqaruv asosida tashkil etilgan 
tamoyillarini ifodalaydi. ESG tamoyillariga amal qiladigan kompaniyalar tabiatga yetkaziladigan zararlarni 
kamaytirish, xodimlar va mijozlarga g‘amxo‘rlik qilish majburiyatini oladi hamda shaffof va halol faoliyat yuritadi 
[3].

ESG tushunchasidan ilk bor 2004-yilda BMTning “Who Cares Wins” (“Kim g‘amxo‘r bo‘lsa, g‘alaba 
qozonadi”) nomli hisobotida foydalanilgan. Shundan so‘ng global biznes hamjamiyati nafaqat daromad 
olish, balki ekologik va ijtimoiy muammolarni hal etishga hissa qo‘shish zarurligini anglab yetdi. Ta’kidlash 
joizki, bugungi kunda dunyo bo‘yicha S&P 500 indeksiga kiritilgan kompaniyalarning 90 foizdan ortig‘i ESG 
hisobotlarini e’lon qilmoqda. S&P 500 — AQShning eng yirik 500 ta kompaniyasini qamrab oluvchi indeks 
bo‘lib, “Apple”, “Microsoft”, “Amazon”, “Tesla” kabi kompaniyalar jahon bozorida yetakchi o‘rinlarni egallaydi. 
Mazkur kompaniyalar faoliyatida ESG tamoyillari allaqachon me’yoriy amaliyotga aylangan.

O‘zbekiston Respublikasi Prezidentining 2025-yil 30-yanvardagi “Oʻzbekiston — 2030” strategiyasini 
“Atrof-muhitni asrash va “yashil iqtisodiyot” yilida amalga oshirishga oid davlat dasturi toʻgʻrisida”gi PF-16-sonli1 
Farmonida mamlakatning 2030-yilga qadar “yashil” iqtisodiyotga o‘tishi belgilab berilgan. Ushbu jarayonda 
ESG tamoyillari asosiy vosita hisoblanadi. ESG — tabiatga g‘amxo‘rlik qilgan holda barqaror, ishonchli va uzoq 

1	 O‘zbekiston Respublikasi Prezidentining 2025-yil 30-yanvardagi “Oʻzbekiston — 2030” strategiyasini “Atrof-muhitni asrash va “yashil 
iqtisodiyot” yilida amalga oshirishga oid davlat dasturi toʻgʻrisida”gi PF-16-sonli Farmoni: https://lex.uz/uz/docs/-7369703 

muddatli iqtisodiy samaradorlikka erishishni anglatadi. Mazkur tamoyillar nafaqat yirik korporatsiyalar, balki 
kichik biznes subyektlari uchun ham bosqichma-bosqich joriy etilishi mumkin [4].

2024-yildagi asosiy ESG tendensiyalari quyidagilardan iborat:
— Hisobotlarning standartlashuvi: turli tarqoq qoidalar o‘rniga xalqaro standartlar (GRI, TCFD, SASB) 

uyg‘unlashtirilib, hisobot sifati va ma’lumotlar shaffofligi oshirilmoqda;
— Greenwashing (soxta ekologik da’volar)ga qarshi kurash: regulyatorlar nazorati kuchayib, kompaniyalar 

ESG ma’lumotlarini ishonchli dalillar bilan asoslashga majbur bo‘lmoqda;
— Ta’minot zanjirida barqarorlik: kompaniyalarning nafaqat o‘z faoliyati, balki butun yetkazib berish zanjiri 

bo‘yicha ijtimoiy va ekologik ta’siri nazorat qilinmoqda;
— Sun’iy intellekt (AI) va ESG: ESG hisobotlarini avtomatlashtirish, uglerod chiqindilarini monitoring qilish 

va yashil texnologiyalarni boshqarishda AI keng qo‘llanilmoqda;
— Ijtimoiy omillarga e’tibor (Social Capital): DEI (xilma-xillik, tenglik va inklyuzivlik), inson huquqlari, 

mehnat sharoitlari va xodimlar farovonligiga e’tibor kuchaymoqda;
— O‘zbekistonda ESG: “yashil” iqtisodiyotga o‘tish, qayta tiklanuvchi energiya manbalarini joriy etish va 

soliq tizimidagi islohotlar orqali barqaror rivojlanish tamoyillari faol joriy qilinmoqda [5](1-jadval).

1-jadval. ESG asosida mas’uliyatli korporativ boshqaruv modellari
Model Ahamiyati Qo‘llanish natijasi  Xalqaro amaliyotda

Aktsiyadorlar bilan faol 
muloqot

Ishonch va shaffoflikni 
oshirish

Investorlar soni 15% ga 
ko‘payishi Unilever Stakeholder Forum

ESG hisobotlari Xalqaro standartlarga mos 
axborot

Sarmoyadorlar risk 
baholashini yengillashtirish Apple Sustainability Report

 Komplayens va etika 
tizimlari

Korruptsiyaga qarshi 
choralar

Xalqaro reytinglarda    
pozitsiya yaxshilanishi Toyota Compliance Policy

O‘zbekistonda olib borilayotgan islohotlar hamda yirik xalqaro loyihalarga sarmoya jalb etish maqsadida 
ESG standartlarini joriy etish talab etilmoqda. O‘zbekiston Respublikasi Prezidentining 2019-yil 9-iyuldagi 
PQ-4388-sonli Farmoniga muvofiq «O‘zbekneftgaz» AJ zimmasiga 2020-yil oxiridan boshlab iqtisodiy, ijtimoiy 
va ekologik masalalar (ESG), jumladan Global hisobot tashabbusiga (GRI) muvofiq hisobotlarni nashr etish 
vazifasi yuklatilgan. Shu maqsadda xalqaro konsalting kompaniyalari jalb etilib, ESG standartlarini barqaror 
rivojlantirish va amalga oshirish bo‘yicha turli tashabbuslar ishlab chiqildi. Xususan, PwC va BCG kompaniyalari 
tomonidan ESG profilining diagnostikasi o‘tkazilib, uni takomillashtirish bo‘yicha tavsiyalar ishlab chiqildi. BCG 
maslahatchilari kompaniyaning “As is” (mavjud) holatini baholash hamda ESG strategiyasini rivojlantirish 
uchun muhim tahliliy hisobotlarni taqdim etdi.

Mazkur jarayonda uglerod izini kamaytirish, resurslardan samarali foydalanish (E), shuningdek korporativ 
madaniyat, mehnat xavfsizligi va jamiyat bilan munosabatlarni (S) baholash va tahlil qilish muhim ahamiyat kasb 
etadi. Jumladan: E (ekologik) — ishlab chiqarish jarayonlarida energiya samaradorligi, chiqindilarni boshqarish 
va “yashil” texnologiyalarni joriy etish darajasi tahlil qilinadi; S (ijtimoiy) — xodimlar uchun xavfsiz mehnat 
sharoitlarini yaratish, inson huquqlarini hurmat qilish va mahalliy jamoalar bilan munosabatlar samaradorligi 
o‘rganiladi; “As is” modeli esa mavjud holatning haqiqiy manzarasini aks ettirib, xalqaro ESG standartlariga 
muvofiqlik darajasini aniqlash imkonini beradi. Ushbu tahlil “O‘zbekneftgaz” AJ kabi yirik kompaniyalarning 
uzoq muddatli barqaror rivojlanish strategiyasini ishlab chiqishda muhim o‘rin tutadi [6].

O‘zbekiston Respublikasi Prezidentining 2019-yil 9-iyuldagi “Aholi va iqtisodiyotni energiya resurslari bilan 
barqaror taʼminlash, neft-gaz tarmogʻini moliyaviy sogʻlomlashtirish va uning boshqaruv tizimini takomillashtirish 
chora-tadbirlari toʻgʻrisida”gi PQ-4388-sonli2 Farmoniga muvofiq «O‘zbekneftgaz» AJ zimmasiga 2020-
yil oxiridan boshlab ESG, jumladan Global hisobot tashabbusiga (GRI) muvofiq hisobotlarni nashr etish 
maqsadida xalqaro konsalting kompaniyalarini jalb qilgan holda ESG standartlarini barqaror rivojlantirish va 
amalga oshirish bo‘yicha turli tashabbuslar amalga oshirildi. PwC va BCG kompaniyalari tomonidan ESG 
profilining diagnostikasi o‘tkazilib, uni takomillashtirish bo‘yicha tavsiyalar ishlab chiqildi. 2022-yilda ESG 
javobgarlik markazi tashkil etildi va ESGni tatbiq etish bo‘yicha alohida bo‘lim ochildi. Vakolatli xodimlar 
kompaniyaning ESG maqsadlari va ularning ko‘rsatkichlari loyihasini ishlab chiqdi, shuningdek ESG reyting 
agentliklari talablariga muvofiq kompaniya faoliyatini batafsil tahlil qildi. Ushbu tahlillar asosida «ESG reytingini 
olishga tayyorgarlik ko‘rish bo‘yicha chora-tadbirlar Yo‘l xaritasi» ishlab chiqildi.

2	 O‘zbekiston Respublikasi Prezidentining 2019-yil 9-iyuldagi “Aholi va iqtisodiyotni energiya resurslari bilan barqaror taʼminlash, neft-
gaz tarmogʻini moliyaviy sogʻlomlashtirish va uning boshqaruv tizimini takomillashtirish chora-tadbirlari toʻgʻrisida”gi PQ-4388-sonli 
Farmoni: https://lex.uz/docs/-4410278 

Shu o‘rinda, “O‘zbekneftgaz” AJda xalqaro maslahatchilar tavsiyalari asosida ESG standartlarini joriy etish 
bo‘yicha mas’ul mustaqil bo‘linma tashkil etilib, kompaniyaning ESG maqsadlari va ularning ko‘rsatkichlari, 
shuningdek ESG tamoyillarini joriy etish bo‘yicha dastlabki “yo‘l xaritasi” tasdiqlandi. Mazkur yo‘l xaritada 
ESG hisobotlarini tayyorlash va ESG reytingini olish jarayonini qo‘llab-quvvatlash uchun xalqaro konsalting 
kompaniyasini jalb etish ko‘zda tutilgan. Iqtisodiy taraqqiyot va kambag‘allikni qisqartirish vazirligi tomonidan 
Osiyo taraqqiyot banki bilan hamkorlikda malakali xorijiy ekspertlar jalb etilib, davlat korxonalarida ESG 
tamoyillarini joriy etish darajasi, maqsadlari va rejalari o‘rganildi. Shuningdek, ESG sertifikatiga erishish uchun 
foydalanilishi mumkin bo‘lgan ilg‘or xalqaro ESG amaliyotlari va reyting tizimlari ko‘rib chiqildi. Jamiyatda 
ESG maqsadlariga erishish doirasida amalga oshirilayotgan loyihalar, jumladan parnik gazlari emissiyalarini 
kamaytirish, resurslardan oqilona foydalanish, kompaniya uglerod izini qisqartirish va qayta tiklanuvchi energiya 
manbalarini keng joriy etish masalalari muhim ahamiyat kasb etadi [7].

“O‘zbekneftgaz” AJ IPOga chiqish orqali xalqaro kredit reytingini mustahkamlash maqsadida uzoq va o‘rta 
muddatli strategiyani ishlab chiqish hamda xalqaro reyting agentliklaridan Barqaror rivojlanish reytingini (ESG) 
olishni muhim vazifa sifatida belgilagan. “Sustainable Fitch” xalqaro reyting agentligi tomonidan “O‘zbekneftgaz” 
AJning ekologik, ijtimoiy va korporativ boshqaruv (ESG) yo‘nalishlaridagi faoliyati kompleks baholanib, 
kompaniyaga ilk ESG reytingi taqdim etildi. Mazkur reyting Jamiyat tomonidan ushbu yo‘nalishda amalga 
oshirilayotgan ishlarning “Atrof-muhitni asrash va yashil iqtisodiyot yili” maqsadlariga mosligini ko‘rsatadi. 
Agentlik xulosalariga ko‘ra, “O‘zbekneftgaz” AJ 3-daraja va 50 ball miqdoridagi ESG reytingiga loyiq deb topildi. 
Ushbu natija neft-gaz sanoati uchun yuqori ko‘rsatkich hisoblanib, kompaniyaning barqaror rivojlanish, ekologik 
mas’uliyat va boshqaruv samaradorligi borasidagi izchil islohotlarini aks ettiradi. ESG reytingi “1” (eng yuqori) 
dan “5” gacha bo‘lgan besh pog‘onali tizim asosida baholanadi. “O‘zbekneftgaz” AJ mazkur natijani korporativ 
barqarorlik strategiyasini yanada takomillashtirish yo‘lidagi muhim bosqich sifatida baholaydi.

Bugungi kunda «O‘zbekneftgaz» AJda xalqaro ekspertlar ishtirokida ESG standartlarini joriy etish bo‘yicha 
tizimli ishlar olib borilmoqda. Jumladan, BCG va PwC kompaniyalari tomonidan ESG profili diagnostika qilinib, 
takomillashtirish bo‘yicha tavsiyalar ishlab chiqildi; ESG standartlarini joriy etishni muvofiqlashtiruvchi mas’ul 
markaz tashkil etildi; ESGni tatbiq etish uchun bevosita mas’ul tarkibiy bo‘linma shakllantirildi; kompaniyaning 
ESG maqsadlari va ularning ko‘rsatkichlari loyihasi ishlab chiqildi. ESGning dolzarb masalalari qazib 
chiqarish boshqarmalari va gazni qayta ishlash zavodlarida, xususan ESG bilan bog‘liq asosiy tushunchalar, 
ushbu standartlarning shakllanish tarixi, BMTning Barqaror rivojlanish maqsadlari (UN SDGs), O‘zbekiston 
Respublikasida ESG sohasida qabul qilingan normativ-huquqiy hujjatlar hamda BCG, EY va McKinsey kabi 
xalqaro maslahatchilar tomonidan olib borilgan tadqiqotlar natijalari doirasida yoritilmoqda [8].

Shuningdek, “O‘zbekneftgaz” AJ transformatsiyasi doirasida xalqaro ESG kun tartibiga muvofiq 
kompaniyaning ekologik, ijtimoiy va boshqaruv (environmental, social and corporate governance) 
sohalaridagi faoliyatini tizimlashtirish va oshkor qilish bo‘yicha ishlar amalga oshirilmoqda. Yetakchi neft 
va gaz kompaniyalarining ilg‘or tajribalariga muvofiq, issiqxona gazlari chiqindilari, elektr energiyasi va suv 
iste’moli, shuningdek uglerod izini kamaytirish bo‘yicha ko‘rsatkichlar muntazam ravishda taqqoslanmoqda. 
“O‘zbekneftgaz” AJ mamlakatning ijtimoiy iqlimiga (“S” bloki) qo‘shayotgan hissasi doirasida mehnat 
xavfsizligiga yuqori talablar qo‘yish, xodimlar va ularning oilalarini, shuningdek yoshlarni qo‘llab-quvvatlash 
hamda hududlarda ijtimoiy infratuzilmani rivojlantirishga qaratilgan muhim ishlarni amalga oshirmoqda [9].

“Katta uchlik” boshqaruv konsalting kompaniyalaridan biri bo‘lgan Boston Consulting Group (BCG) 
ishtirokida “O‘zbekneftgaz” AJning uzoq muddatli rivojlanish strategiyasini ishlab chiqish jarayonida quyidagi 
biznes segmentlarida ishlar olib borilmoqda: geologik qidiruv; qazib olish; neftni qayta ishlash va gaz 
kimyosi; marketing va sotish; ESG. Ushbu ishlarning asosiy maqsadi kompaniyaning moliyaviy va operatsion 
samaradorligini oshirish hamda “O‘zbekneftgaz” AJ strategiyasini sohadagi o‘zgarishlarga, jumladan ESG 
sohasida ilg‘or korporativ amaliyotlarni joriy etishga moslashtirishdan iborat. Mazkur biznes segmentlari 
bo‘yicha o‘tkazilgan diagnostika natijalari asosida BCG kompaniyasi tomonidan “O‘zbekneftgaz” AJning o‘rta 
va uzoq muddatli rivojlanish strategiyasi yuzasidan yakuniy hisobot tayyorlanmoqda [15].

X U L O S A  V A  T A K L I F L A R
Tahlillar shuni ko‘rsatdiki, korporativ boshqaruv tizimiga ESG (Environmental-Social-Governance) 

tamoyillarini integratsiya qilish innovatsion yondashuvlar, xususan raqamli texnologiyalar, “yashil” 
moliyalashtirish va mas’uliyatli boshqaruv modellari orqali kompaniyalarning nafaqat moliyaviy ko‘rsatkichlarini, 
balki ularning investitsion jozibadorligi, korporativ nufuzi, ijtimoiy mas’uliyati hamda umumiy samaradorligini 
sezilarli darajada oshiradi. ESG innovatsiyalari kompaniyalarga xatarlarni samarali boshqarish, operatsion 
xarajatlarni qisqartirish va yangi bozor imkoniyatlarini shakllantirishda yordam beradi. Bundan tashqari, mazkur 
yondashuvlar xodimlar loyalligini mustahkamlab, brendga bo‘lgan ishonchni oshiradi.

Yuqorida qayd etilgan chora-tadbirlarni samarali amalga oshirish maqsadida ESG masalalari bilan 
shug‘ullanuvchi markaz doirasida malakali mutaxassislardan iborat alohida tarkibiy bo‘linmani tashkil 
etish, shuningdek ESG bo‘yicha faoliyatni muvofiqlashtirish uchun xalqaro miqyosda yetakchi neft va gaz 
kompaniyalarida tajribaga ega bo‘lgan maslahatchi-ekspertlarni jalb etish zarur hisoblanadi. Mazkur chora-
tadbirlar kompaniyalarning barqaror va muvaffaqiyatli rivojlanishini ta’minlashga xizmat qiladi.

